
ACTA CONC. VATICANI

II — PERIODUS 1

Antequam disceptatio incipiat, legitur textus emendationum pro-
positarum, super quibus durante congregatione fiet suffragatio..,

Relationem faciet em.mus ac rev.mus D. card. Lercaro et exc.mus

D. Martin.

Post relationes factas, praeses congregationis genetalis indicabit qua
ratione suffragia ferenda sint. Dixi.

1 — SCHEMA CONSTITUTIONIS DE SACRA LITURGIA

EMENDATIONES
A CommM1sSIONE CONCILIARI DE SACRA LITURGIA PROPOSITAE

Textus in Schemate propositus

PROOEMIUM

Sacrosanctum Concilium, cum sibi propo-
nat vitam christianam inter fideles in dies
augere; institutiones ecclesiasticas, prout mu-
tationibus obnoxiae sunt, nostrae aetatis neces-
sitatibus melius aptare; quidquid ad unionem
fratrum separatorum in Ecclesia quoquo modo
confetre potest, fovere; et quidquid ad omnes
in sinum Ecclesiae vocandos concutrit, robo-
rare; suum esse ducit peculiari ratione etiam
de instauranda atque fovenda Liturgia curare.

Liturgia enim, per quam, maxime in suo
centro,! divinae scilicet Eucharistiae Sacrificio,
opus Redemptionis exercetur,” summe confert
ut fideles vivant et aliis manifestent mysterium
Christi et genuinam verae Ecclesiae naturam:
cuius proprium est esse simul humanam et di-
vinam, visibilem et invisibilem, Ecclesiam ac-
tionis et contemplationis, in mundo praesen-
tem et tamen peregrinam; et ita quidem ut in

10

15

ea quod humanum est ordinetur ad divinum 20

eique subordinetur, quod visibile ad invisibile,
quod actionis ad contemplationem, et quod
praesens ad futuram civitatem quam inquiri-
mus,® Unde, dum Liturgia Ecclesiam cotidie

Textus a Commissione emendatus *

PROOEMIUM

1. Sacrosanctum Concilium, cum sibi propo-
nat vitam christianam inter fideles in dies
augere; eas institutiones gu#ae mutationibus ob-
noxiae sunt, ad nostrae aetatis necessitates me-
lius accommodare; quicquid ad unionem omsuium
in Christum credentium conferre potest, fovere;
et quicquid ad omnes in sinum Ecclesige vo-
candos conducit, roborare; suum esse arbitra-
tur peculiari ratione etiam instaurandam atque
fovendam Liturgiam curare.

2. Liturgia enim, per quam, maxime in divino
Eucharistiae Sacrificio, « opus #ostrae Redemp-
tionis exercetur »* summe eo confert ut fideles
vivendo exprimant et aliis manifestent myste-
rium Christi et genuinam verae Ecclesiae natu-
ram, cuius proprium est esse humanam simul ac
divinam, visibilem invisibilibus praeditam, ac-
tione ferventem et contemplationi vacantem, in
mundo praesentem et tamen peregrinam; et ita
quidem ut in ea quod humanum est ordinetur
ad divinum eique subordinetur, quod visibile ad
invisibile, quod actionis ad contemplationem,
et quod praesens ad futuram civitatem quam
inquirimus.” Unde cum Liturgia eos gui intus

* Litteris « cursivis » indicantur quae in priori Schemate non habentur.

interne aedificat « in templum sanctum in Do-
mino..., in habitaculum Dei in Spiritu » (Eph.
2, 21-22), usque ad mensuram aetatis plenitu-
dinis Christi,* miro modo simul vires eius ad
praedicandum Christum roborat, eamque iis
qui sunt extra ostendit uti signum levatum in
nationibus,® sub quo filii Dei dispersi congte-
gentur in unum ° quousque unum ovile fiat et
unus pastor.”

Quare Sacrosanctum Concilium, dum de-
clarat se in praesenti Constitutione nihil velle
dogmatice definire, de fovenda tamen atque
instauranda Liturgia quae sequuntur principia
censet in mentem revocanda et practicas nor-
mas statuendas esse.

Et licet inter haec principia et normas
multa habeantur quae etiam ad alios ritus,
orientales et occidentales, applicari debeant
aut possint, tamen ea quae sequuntur solum
ritum romanum spectare intellegenda sunt,
nisi agatur de iis quae ex ipsa rei natura alios
quoque ritus afficiant,

Traditioni denique fideliter obsequens, Sa-
crosanctum Concilium declarat, Sanctam Ma-
trem Ecclesiam omnes ritus legitime vigentes
aequo iure atque honore habere, in futuro set-
vari et omnimode foveri velle, atque optat ut,
ubi hoc opus sit, caute ex integro ad mentem
sanae traditionis recognoscantur et novo vigo-
re, pro hodiernis adiunctis et necessitatibus,
donentur.

NOTAE

' Cf., Prus XII, Litt. Encycl. Mediator Dei,
20 nov. 1947: AAS 39 (1947) p. 547.
* Secreta dominicae IX post Pentecosten,
8 Cf. Hebr. 13, 14.
Cf. Eph. 4, 13,
Cf Is. 11, 12.
Ctf. TIo. 11, 52,
" Cf. To. 10, 16.

sunt cotidie aedificet in templum sanctum in
Domino, in habitaculum Dei in Spiritu,’
usque ad mensuram aetatis plenitudinis Chri-
sti,* miro modo simul vites eorum ad praedi-
candum Christum roborat, et sic Ecclesiam iis
qui sunt foris ostendit ut sighum levatum i #a-
tiones,® sub quo filii Dei dispersi congregentur
in unum ® quousque unum ovile fiat et unus
pastor.”

3. Quare Sacrosanctum Concilium, de foven-
da atque instauranda Liturgia quae sequuntur
principia censet in mentem tevocanda et prac-
ticas normas statuendas esse.

Inter haec principia et normas nonnulla
habentur quae tum ad ritum romanum tum ad
ommnes alios ritus applicati possunt ac debent,
licet normae practicae quae sequuntur solum
ritum tromanum spectare intelligendae sint,
nisi agatur de iis quae ex ipsa rei natura alios
quoque titus afficiant.

4. Traditioni denique fideliter obsequens,
Sacrosanctum Concilium declarat Sanctam Ma-
trem Ecclesiam omnes ritus legitime agnitos
aequo iure atque honore habere, eosque in po-
sterum servari et omnimode foveri velle, atque
optat ut, ubi opus sit, caute ex integro ad men-
tem sanac traditionis recognoscantur et nove
vigore, pro hodietnis adiunctis et necessitati-
bus, donentur,

NOTAE

! Secreta dominicae 1X post Pentecosten.

. Hebr. 13, 14,
. Eph. 2, 21-22.
. Eph. 4, 13 .

. Is. 11, 12,

. To. 11, 52.
. Io. 10, 16.

2 — RELATIO EMMI P. D. IACOBI CARD. LERCARO
PRAESIDIS COMMISSIONIS DE SACRA LITURGIA

De schemate globatim sumpto.

Venerabiles Patres,

Commissio de sacra Liturgia ordinandas, coordinandas et expenden-
das curavit animadversiones omnes quae in congregationibus generali-
bus a Patribus conciliaribus propositae fuerant.

A. Quas inter animadversiones, petitio quoque quorumdam Patrum
aderat, ut nempe prae manibus Patres omnes habere possent, « declara-
tiones » quae licet ad textum schematis minime pertineant, ad eius tamen
meliorem intellegentiam utiles videntur..,' Quam petitionem commis-
sio, unanimiter favorabilis, praesidentiac consilic subiciendam curavit.

B. Notam in pag. 155, de qua quidam locuti sunt Patres...”, com-
missio, et pro loco quem nota obtinet, nempe ante ipsum prooemium,
et pro ipsius indole exegetica, ad textum schematis non pertinere censuit.

C. Ex ceteris animadversionibus generalibus, aliae sunt quae indolem
textus generalem respiciunt, aliae vero quae res, de quibus pluries in
schemate agitur, alize locutiones item pluries adhibitas, aliae denique
sunt quae aliquid in textu desiderant.

1. Inter eas animadversiones, quae indolem schematis generalem re-

spiciunt, plures sunt quae illud laud1bus ornant et adprobandum, salvo
de particularibus iudicio, censent. Ex 36 Patribus, qui generaliter de
schemate sunt locuti, plurimi positivum et saepe laudativum iudicium
tulerunt...’ Hi Patres rationes etiam suae adprobationis adducunt: nempe,
fidelem inhaesionem schematis instaurationi liturgicae iam a S. Pio X
inchoatae, ..."; moderationem qua, mediam viam servando, sanae tra-
ditioni inhaeret quin neglegat postulata actionis pastoralis ad vitam
christianam nostro tempote alendam...”; eflicacitatem pastoralem so-
lidum fundamentum doctrinale...”, et quod desiderata episcoporum adlm—
pleat...’

2. Sunt et animadversiones generales, quae notam ferunt, saltem
partim, minus favorabilem:

a) prolixitatem vel verbositatem textus lamentantes, quasi pro-
cedentis ad modum tractatus theologici seu liturgici...”; eiusque indo-
lem potius poeticam et asceticam...”’ documento conciliari minus con-
sonam..."!

Cum tamen alii non defuerint Patres qui eumdem textum laudibus

ornaverunt...'* etiam propter eius sobrietatem eiusque linguam spiritu
Sacrae Scripturae et Sanctorum Patrum imbutam, in exemplum ceteris
schematibus proponendam...”

Commissio textum schematis non esse ex integro renovandum cen-
suit, immo servandum, nonnullis adhibitis emendationibus a Patribus
expetitis, de quibus singillatim suffragatio suo tempore instituctur.

5) Non defuerunt inter Patres qui sermonem theologicum saepe
vagum quandoque inexactum cum impraecisionibus ' esse autuma-
runt...””; vel quadam levitate laborare, etiam cum gravia tangit argu-
menta..."’; textus Sacrae Scripturae revisendos ut genuino sensui biblico
respondeant...”’

Cum tamen alii Patres commendent pondus ipsius materiae...”, sa-
nam docttinam...”, solidum fundamentum theologicum...”, commissio
de sacra Liturgia prudenter cooptaverat in numero peritorum suorum
theologos qui totam rem doctrinalem et scripturisticam diligentissime
expenderunt.

3. De animadversionibus, de rebus vel locutionibus quae pluries in
schemate veniunt, exempli gratia, de materiis quae afficiunt competen-
tiam aliarum commissionum, vel de vocabulo « occidentalis » aut de vo-
cibus « missiones, instauratio, recognosci », vel de quaestione cui organo
post-conciliari huius constitutionis executio sit committenda: quia ad
singulares quaestiones haec omnia pertinent, suis locis dicetur et iudi-
cio Patrum quam ptimum omnia subiicientur.

4, De iis autem, quae desiderantur in schemate, hae sunt animad-
versiones.

a) Aliquis Pater putat quaedam principia doctrinalia inserenda
esse verbatim in textum ex litteris encyclicis Mediator Dei...>* Commis-
sio vero censuit principia illa in textu revera inveniri, prout ceterum
alii Patres sentjunt...”* Norma enim constans fuit in documento conciliari
vetbatim citare solummodo Sacram Scripturam, Sanctos Patres et Con-
cilia, numquam vero cetera documenta ecclesiastica,

b) Quaesitum est etiam...*® ut mentio fiat de Spiritu Sancto. Com-
missio libenter accedit ad suggestionem, et de Spiritu Sancto suo loco
dicetur. Itemque de doctrina sacerdotii fidelium...**, quod argumentum
tamen locum habet tamtum ** in constitutione de Ecclesia in capite de
Jaicis.

¢) De Beata Maria Virgine, autem, cuius nomen deesse in sche-
mate unus Pater lamentatur,..”®, revera in prooemio cap. 5 congrue sche-
ma bis loquitur.

d) Pariter conquesti sunt tres Patres...”” de reliquiis Sanctorum
silentium esse in schemate. Commissio suggestioni libenter adhaeret, ut

et de reliquiis, prout et de Sanctorum imaginibus, in constitutione dica-
tur, eo magis quia in schemate a commissione praeparatoria digesto de
reliquiis iam rite agebatur.

e) De revisenda autem ratione procedendi in causis beatificatio-
nis et canonizationis Sanctorum, aliquis Pater...” conquestus est consti-
tutionem nostram silere. Commissio liturgica autem rem censuit esse
tanti momenti ac ponderis ut ambitum schematis manifeste excedat. Voto
nihilominus Patris illius accedens, vehementer optat ut ratio illa proce-
dendi recognoscatur.

Venerabiles Patres! Facile vobis puto consentire nobiscum commis-
sionem adlaborasse diligenter et amanter ut mentem vestram, quam in
disceptationibus de schemate constitutionis de sacra Liturgia aperueratis
in hac aula, penitus cognoscendo, sapientibus iudiicis et generosis vesttis
desideriis obviam veniret. Hoc egit commissio de re liturgica, persua-
sum habens constitutionem hanc nostram tot tantisque ditatam doctrinae
et expetientiae vestrum omnium suggestionibus, maximo adiumento ac
validissimo instrumento futuram esse laboribus et sollicitudinibus pa-
storum. Haec enim est, ex ipsius Sancti Patris nostri Ioannis XXIII
mente aperte declarata, Sacrosanctac huius Synodi anima et inspiratio:
« sollicitudine Ecclesiarum », quam pastores omnes cotidianam suam sen-
tiunt instantiam, vim, et efficacitatem confectus.* Hoc pastorali propo-
sito mota, commissio de re liturgica sibi proposuerat quaerere a vobis,
utrum schema constitutionis de sacra Liturgia globatim sumptum, salvis
singulis emendationibus suis locis faciendis, et Patrum suffragio suffi-
ciendis, placeat vel non placeat. Hoc autem per suffragationem habitam
die 14 huius mensis abunde iam superatum esse omnes Patres probe
noverunt. :

In textu scripto tradito: ' {card. Frings, Ddpfnet). ? (ET. Le Cordier;
AR. Marquez Toriz),  * (card. Frings, Lercaro, Montini, Doplner, Silva, Tatsuo;
ET. Hervds; card. Rugambwa; AR. Hurley; card. Ritter; ER. Volk, Méndez Ar-
ceo; card. Léger, Gracias; AR. Seper, ER. Bekker, Devoto, Battaglia, Spiilbeck,
McGrath...).  * (card. Frings, Léger).  ° (card. Frings, Montini. D&pfner, Ritter,
ER. Méndez Arcen).  ® card. Lercaro. Dopfner, Montini, Tatsuo Doi, Rugambwa
pro ep. Africae, Madagascar et insularum; AR, Iurley; ER. Volk, Méndez Arceo;
card. Léger, Gracias; AR. Seper; ER. Bekkers nomine Conferentiae Neerlandiae;
ER. Devoto, Kemerer). 7 (ET. Hervds; AR. Hurley, Seper; ER. Bekkers, Devo-
to...). ¥ (card, Dépfner, Silva, Rugambwa, AR. Hutley; card. Ritter, Gracias...).
® (AT. Vagnozzi; ET. Martinez, AR. Fares; AT. Parente; ER. Benedetti...).
1 (AT, Vagnozzi), "' (AT, Vagnozzi). 2 (ET. Hervés; card. Ritter, Gra-
cias). ' {card. Frings, Dopfner; AR. Hurley).  '* deest.  ** (AT, Vagnozzi;
cf. et ET. McGrath [impraecisiones]). 16 (AT. Parente). " (AR. Fares).
¥ {card. Frings). '* (card. Diopfner). 2 (AR. Seper; ER. Bekkers...).

2L (AT, Vagnozzi). 22 (card, Silva...). 28 (card. Silva). 24 (card. Silva).
* gmplum. %% (ER. Battaglia). 27 (ET. Garcia Martinez; AT. Dante; ET.
Van Lierde).  2* (AT. Dante). 2? conferre.

3 — RELATTIO EXC.MI P. D. IOSEPH MARTIN
Episcopi Nicoletani

Venerabiles Fratres,

Commissio de sacra Liturgia omnes animadversiones a Patribus con-
ciliaribus de prooemio factas attente et accurate expendit. Nunc vestrae
suffragationi proponuntur emendationes, aliae quae spectant solummodo
latinitatem, aliae ad mentem meliorandam introductae vel ad ambigui-
tatem tollendam. Liceat de istis breviter rationem reddere.

Unus Pater petiit ut prooemium secundum singulas paragraphos
numeretur, sicut iam factum est in aliis capitibus. Commissio hoc fa-
ciendum esse censuit et invenietis paragraphos numeratas,

In numero 1.

Ad lin. 3, Joco « institutiones ecclesiasticas, prout mutationibus ob-
noxiae sunt », dicitur: « eas institutiones quae mutationibus obnoxiae
sunt ... melius accommodare ». Sic clarius apparet Liturgiam non poni
inter institutiones quae elementa divina immutabilia non continent. Hic
revera non agitur de rebus divinis, sed de elementis humanis, iuxta verba
Litterarum Encyclicarum Mediator Dei: « Sacra Liturgia ut humanis,
ita divinis constat elementis; haec autem ... nullo modo ab hominibus
mutari possunt; illa vero ... varias commutationes habere possunt ».

2. Ad lin. 5, loco « ad unionem fratrum separatorum in FEcclesia
quoquo modo conferte potest, fovere », proponitur: « ad unionem om-
nium in Christum credentium conferre potest, fovere ». Commissio tres
diversas locutiones expendit, scilicet: unio in Ecclesia, unio in Ecclesiam,
et unio cum Ecclesia, Multae difficultates inventae sunt in disceptatione,
tum quoad latinitatem tum quoad sensum, et nobis visum est melius
alium textum adhiberi. Cum hic non tractatur de Ecclesia, ad evitandas
inutiles discussiones proponitur aliud quod satis indicat unum ex finibus
intentis in instauranda Liturgia, scilicet desiderium nostrum de fovenda
unitate.

3. Ad lin. 7. Quoad vocabulum « instaurandum » vel etiam « in-
stauratio » ab uno Patre impugnatum, commissio censet hoc verbum
servandum esse. Legitur enim in titulis editionum liturgicatum, in docu-
mentis et in decretis Sacrae Rituum Congregationis. Habetur ex, gr.:
Ordo Sabbati Sancti, quando vigilia paschalis instaurata peragitur, cui

praemittitur decretum Sacrae Rituum Congregationis de solemni vigilia
paschali instauranda. Notetur munus Concilio Oecumenico Vaticano II
in hac materia, a Sanctissimo Patre Ioanne XXIII concreditum, his
ipsis verbis exprimi: « In sententiam devenimus, altiora principia, ge-
neralem instaurationem respicientia, in proximo Concilio Oecumenico
Patribus esse proponenda ».

In numero 2.

Nihil dicendum est de emendationibus factis tantum quoad latinita-
tem, ut sunt: «in divino Eucharistise Sacramento ... vivendo expri-
mant ... humanam simul ac divinam ... actione ferventem et contempla-
tioni vacantem ».

Haec autem notanda sunt:

1. Lin. 12: « opus nostrac Redemptionis exercetur », Ut solvantur
difficultates a duobus Patribus motae, videtur sufficere ut verba ista col-
lectae dominicae IX post Pentecosten citata, claudantur in parenthesis
notis et ponatur in textu referentia. Sic apparet hic de redemptione subiec-
tiva tractari.

2. Lin. 17: loco « Ecclesiam visibilem et invisibilem », dicitur: « Ec-
clesiam visibilem invisibilibus praeditam », ut nullo modo insinuetur
Ecclesiam habere naturam visibilem et invisibilem, et tollatur defectus
praecisionis improbatus.

3. Lin. 25: auferuntur parenthesis notae et ponitur « confer » ad
citationem S. Pauli, quia non exclusive de Liturgia loquitur Apo-
stolus.

4. Secunda pagina, lin. 4, dicitur: « et sic Ecclesiam iis qui sunt
foris ostendit ut signum levatum in nationes ». Hoc ponitur claritatis
causa, ut recte ostendatur Ecclesiam ipsam, non autem Liturgiam, esse
sighum levatum in nationes, ut petivit unus Pater.

In numero 3.

1. Lin. 10: omittuntur omnia haec verba: « dum declarat se in prae-
senti constitutione nihil velle dogmatice definite ». Res satis evidens est
ex natura documenti et secundum methodum generalem praesentis Con-
cilii. Quando vero intenditur proponere vel excludere doctrinam aliquam
modo magis solemni, tunc hoc patere debet ex contextu, Ideoque in
praesenti superflua est haec declaratio.

2. Lin. 16: dicitur « tum ad ritum romanum », et ita vitatur vox
« occidentalem ». Censet commissio haec verba « ritum romanum » lato
sensu sumenda esse, id est pro omnibus ritibus qui affinitatem habent cum
ritu Ecclesiae Romanae.

In hoc numero, mutationibus textui factis quoad stylum, expres-
sius indicatur principia generalia spectare totam FEcclesiam Catholicam

et non solum ritum romanum, dum normae practicae solum ritum ro-
manum spectant nisi agatur de iis quae ex ipsa natura rei alios quoque
ritus afficiant.

In numera 4. o

Lin. 24: loco « ritus legitime vigentes », proponitur: « ritus legi-
time agnitos », ut pateat non solum ritus nunc in usu honorari sed
forsan alios ritus in futuro agnoscendos.

Venerabiles Patres, omnes hae emendationes quae vobis hodie pro-
ponuntur, sapienter perpensae sunt a subcommissione de theologia et a
subcommissione iutidica, quae votum dederunt affirmativum, Sic com-
missio de Liturgia diligenter adlaboravit, ut textus sic emendatus in re
tanti ponderis nulla laboret levitate et genuino sensui biblico et sanae
doctrinae respondeat.

Secretarius generalis:

Audita relatione, statuit em.mus praeses suffragationem faciendam
esse distincte super quattuor puncta quibus constat prooemium consti-
tutionis. Igitur distribuentur Patribus una post aliam, schedae suffra-
gationis. Postquam suffragatio super primum punctum facta est, assi-
gnatores locorum schedam tollent et aliam distribuent, in qua scribitur
votum seu suffragium puncti secundi. Postquam suffragatio super punc-
tum secundum facta est, tollitur scheda et tertia datur, et sic deinceps,
ordinatim,

Rogantur Patres ne durante suffragatione e suis locis discedant.

Suffragatio fiet per placer et non placet. Signum faciendum est tan-
tummodo stylo magnetico; et crux vel aliud signum, quod fit, ne prae-
tergrediatur limites loculi, ubi scriptum est placet et non placer. Gratias
omnibus.

4 — PATRUM ORATIONES

De fontibus revelationis (prosequuntur)

_ 1
Em.mus P. D. CAROLUS carp. DE LA TORRE
Archiepiscopus Quitensis
Venerabiles Patres,

Potissimae et gravissimae rationes, propter quas nullatenus con-
sentiendum est, ut schema de fontibus revelationis, a praeclaris et emi-
nentissimis viris commissionum exaratum et ab ipso Romano Pontifice

Sacro Concilio traditum, quoquo modo deseratur, iam ab aliquibus - Pa-
tribus Concilii clare, praeclare ! et eloquenter prolatae sunt.

Si ergo nihil novi illis addendum est, non est cur loquatur.

Cur igitur loquar? Rumor circumfertur Americam Latinam adhae-
sisse sententiae propugnanti substitutionem praedicti schematis cum alio.
Et hoc, saltem quod ad Aequatorem pertinet non est verum.

Nostra sententia est Placet iuxta modum. Modus vero est, quod
commissio ad quam pertinet,® ratione habita de variis observationibus
ab aliquibus Patribus schemati factis, illas in schemate inserant novam-
que redactionem Sacro Concilio tradant, ut Patres suam sententiam su-
per illud definitive proferant. Dixi.

In textu scripto tradito: ' praecise. ? pertineat.

2. - .
Emamus P. D. IOSEPH carp. GARIBI Y RIVERA
Archiepiscopus Guadalajarensis

Em.mi Patres, exc.mi Domini,

Ecclesia recepit a Christo Domino depositum fidei quod servare de-
bet docendo veritatem, refellendo ertores et ad vitam christianam set-
vandam exhortando. '

Concilia Oecumenica sic faciebant: relinquendo cetera, in Concilio
Tridentino primum decretum sic incipit: « Ad laudem et gloriam Sanctae
et individuae Trinitatis, Patris et Filii et Spiritus Sancti, ad incrementum
et exaltationem fidei et religionis christianae ». In sessionibus saepe, ut
scimus, damnat errores saeculi xvi, et postea in capitibus de reforma-
tione normas pastorales sapientissimas dictat, . -

Concilium Primum Vaticanum etiam cum expositione veritatum reie-
ciendo errores, sed propter suspensionem materias pastorales non trac-
tavit. _

Opportunum videtur, quod Concilium Vaticanum II etiam ab ex-
positione doctrinae catholicae incipiat et quod reiciat errores huius
saeculi. _ .

Summus Pontifex Pius XII de aliquibus erroribus loquitur. Revera
ipse Pontifex libertatem ad id quod in studiis biblicis, ratione habita
structurae antiquarum linguarum, sensus litterarii, aliorumque medio-
rum hodiernae exegeseos ad interpretationem sacrorum librorum stu-

diosis dedit. Ipse autem Pontifex in Encyclica Divino afflante Spiritu
aliquam limitationem imponit; dicit: « Sactarum autem litterarum exe-
getae — ipse ait — memores de verbo divinitus inspirato heic agi, cuius
custodia et interpretatio ab ipso Deo Ecclesiae commissa est, non mi-
nus diligenter rationem habeant explanationum et declarationum magi-
sterii Ecclesiae, item explicationis a Sanctis Patribus datae, atque etiam
“ analogiae fidei ”, ut Leo XIII in Encyclicis Litteris Providentissimus
Deys sapientissime animadvertit »..."

Talem dispositionem pontificiam aliqui non servarunt, prout ipse
Summus Pontifex declarat in sua Encyclica Humani Generis: « Ut autem
ad novas — ait —, quas supra attigimus, opinationes redeamus, plura
etiam a nonnullis proponuntur vel mentibus instillantur in detrimen-
tum divinae auctoritatis Sacrae Scripturae. Etenim sensum definitionis
Concilii Vaticani de Deo Sacrae Scripturae auctore audacter quidam pet-
yerterunt; atque sententiam, iam pluries reprobatam, renovant, secun-
dum quam Sacrarum Litterarum immunitas etrorum ad ea solummodo,
quae de Deo ac rebus moralibus et religiosis traduntur, pertineat. Immo
perperam loquuntur de sensu humano Sacrorum Librorum sub quo
sensus eorum divinus lateat, quem solum infallibilem declarant »...?

Schema nobis propositum cum expositione veritatum fidei incipit et
excessus interpretationis reiicit: alioquin in periculo historicitatem fac-
torum vitae Domini nostri Iesu Christi ac multorum verborum eiusdem
Salvatoris cum disaedificatione fidelium et contra apostolicam traditio-
nem ponerent,

Dicitur fortasse quod multae expositiones, de quibus agimus, sunt
opiniones theologorum, de quibus Concilium non debet tractare, relin-
quendo discussiones scholis. Sed de hoc agitur: ad Concilium declarare
vel videre pertinet utrum merae sunt opiniones an non. Ante alia Con-
cilia vel ante definitiones ab Ecclesia factas multi etiam veluti simplices
opiniones theologorum putabant, quod postea Ecclesia veluti contentum
in revelatione declaravit,

Si obicitur, quod schema non est pastorale, debemus videre quid
intellipatur per haec verba. Primum officium pastoris est suis ovibus
bonos pastos praebete, hoc est rectam doctrinam docere. Poterat for-
sitan putare aliquis, quod Concilium Tridentinum pastorale non fuisse
ex eo quod in primis sessionibus de veritatibus dogmaticis agebat, sed
postea in capitibus de reformatione sapientissimam doctrinam pastora-
lem tradidit.

Concilium Vaticanum II multas veritates imprimis docere potest, et
in ceteris sessionibus pastoralia tradere.

Aliquae modificationes, additiones, etc., sunt faciendae; bene ani-

madversiones Patres facere possunt. Sed schema cum tali praeparatione
factum placet. Dixi.

In textu scripto tradito: ' (Ench. Bibl., 551). ? (Denz. Bibl. 612).

3

Em.mus P. D. TULIUS ICARD. DOEPFNER
Archiepiscopus Monacensis et Frisingensis

Venerabiles Patres,

Proponere mihi liceat animadversiones quasdam, quibus modificen-
tur paululum atque pacifice compleantur ea quae ab em.mo relatore
et etiam aliis Patribus’ de schemate constitutionis de fontibus revela-
tionis, praesertim de eius praeparatione, disserta sunt.

Relatio ab em.mo praeside commissionis theologicae conciliaris*
data speciem prae se ferebat, ac si schema praefacens in phasibus prae-
paratoriis tranquille et cum omnium plausu elaboratum et emendatum
fuisset, nullius maioris momenti difficultatibus obviantibus. Quapropter
iure exspectandum et proponendum esse censuit relator, ut schema
strenuo duorum annorum labore, quod utigue verissimum est,’ exara-
tum a Patribus Conciliaribus acciperetur.

E contra, in disceptatione conciliari hucusque facta a diversis Patri-
bus, praceuntibus® cardinalibus Liénart, Frings, Léger, Alfrink, Silva
Henriguez,” Bea, et aliis Patribus, dubia gravissima de schemate prolata
sunt, Quibus dubiis me ipsum laborare fateor, et schema propositum
reiiciendum atque ex integro recognoscendum duco,

Adnotare tamen velim quaedam, quae mihi alicuius ° momenti esse
videntur ad diiudicandam methodum, qua hoc schema hucusque tracta-
tum fuerit et consequenter in posterum tractandum sit.

Quoad laborem commissionis theologicae praeparatoriae, iam in com-
missione centrali audivimus schema a theologis diversarum nationum et
scholarum exaratum esse. Sed iam tunc temporis iterum atque itetum
impressio oriebatur, in commissione theologica praeparatoria influxum
unilateralem nimis praevaluisse. Posset etiam sic dici: cura de puritate
fidei et de periculo errorum, quae ceteroquin est legitima et etiam nobis
in Concilio adunatis* obligatoria, illa cura magis attendebatur quam
problemata, difficultates, tentationes, quibus theologi, pastores, sacro-
rum " alumni, fideles, qui vere amant Ecclesiam, hodiernis temporibus
vexantur et qui omnes adintorium a Concilio exspectant. In illis tempo-

ribus ° propositum a secretariatu ad unionem christianorum fovendam
factum non admittebatur, ut in commissione mixta vel communi coope-
ratione dubia hac de re discuterentur. Diversis membris commissionis
centralis praecise ob hanc anxietatem postulandum esse videbatur, ut
novis theologis, praesertim exegetis optimae notae accersendis, schema
in commissione theologica praeparatoria retractetur.

In commissione nempe centrali a pluribus membris difficultates ac
dubia plane similia proponebantur ac his diecbus audivimus. Sed in re-
dactione finali paucissima tantum mutata sunt. Hoc non est mirandum,
quia in commissione centrali non distincte de singulis emendationibus
faciendis suffragia instituebantur. Ceteroquin vota aliquando sat vaga
proferebantur. Unde amplum spatium commissioni praeparatoriae ™
respectivae relinquebatur quomodo iudicaret de emendationibus pro-
positis.

His de causis, quivis res hucusque observans facile praevidere potuit
in Coneilio ipso "' iterum disceptationes acres orituras esse. Nunc autem
necesse est, ut libere et aperte loquentes omnes rationes crisi subiciamus,
quae pro re vel contra rem afferuntur, et decisionem conciliarem quae-
ramus, quibus omnes libenter consentire possimus.

Hanc disceptationem minime timeamus — ceteroquin in quaerenda
veritate spectaculum unionis et caritatis in Spiritu Domini praestan-
tes — neque ut irreverentia erga Summum Pontificem ' censenda est
talis discussio. Nam in Ordine ab ipso Summo Pontifice dato legimus
(art. 33 § 1), quemvis Patrem de unoquoque schemate admittendo vel
emendando vel etiam reiciendo verba facere posse. Ex quo constat: ex
laboribus praeparatotiis nullum oritur praciudicium, et omnino intac-
tum remanet nobis munus ® diludicandi quid fiat de unoquoque ez
etiam de boc™ schemate...'” Post disceptationem in genere awtem
fiat suffragium, utrum schema ut totum accipiatur an non. Quo suffragio
peracto, videbimus quomodo ulterius procedendum sit, Si revera prae-
sens forma schematis maioritati competenti Patrum placuerit, uti subiec-
tum ulterioris laboris adhibeatur; si non, novum schema elaboretur,
Et hoc, secundum meum humile iudicium, praeferendum esse videtur,
quia a puncto diversis tendentiis et curis '’ magis appropinquante exor-
dium sumeretur.

Et in quo labore faciendo, a praeside commissionis de doctrina fidei
et morum enixe et instanter petimus, ut, iudicium membrorum adhibens
ex peritis a Summo Pontifice nominatis, etiam ** illos designet qui in
problematibus, ex quibus difficultates illae ortae sunt, speciali modo
sunt versati, ita ut in commissione nostra revera theologi diversarum
scholarum cooperentur. Adhibeantur, praeter optima in schemate #xo-

stro ** dicta, uti patet, animadversiones a Patribus factae nec non spe-
cimina schematis ab aliquibus iam modo oblata, quae certe non iam
pro schematibus definitivis et undequaque perfectis haberi possunt,™
attamen ut conamina utilia et fructifera. Accurata ratio habeatur etiam
propositionum a secretariatu pro unione christianorum factarum.

Obiciet quis, ita laborem Concilii nimis protractum iri. Sed respon-
deo: ratione hac non excusamur ab eo, quod constitutio conciliaris di-
ligentissime perpetrari debet, cum sit res tanti momenti, ut ex discepta-
tione patet,”* Si forsan novum schema praeparandum sit, interea conve-
nienter sequens schema tractari poterit in congregationibus generalibus,
quin tempus perdatur, Quamvis optimum successum horum laborum
commissionis in #ostra materia® speramus, tamen dicerem: potius sup-
primatur aliquod schema antequam immatute absolvatur a Concilio.

Quae dixi,* consilio capto et explicito consensu episcoporum Au-
striae et Germaniae atque plurium aliorum ** Patrum linguse germani-
cae adunatorum protuli®® Dixi.

ab em.mis do-

In texty scripto tradito: ' deest.  ? deest.  ° deest. ¢
minis,  ° deest.  °® magni. " deest.  ® deest.  ° e gr 1% deest,
! congregatione generali. 12 schema nobis a Summo Pontifice ptopositum.
1 osis Patribus i o 1 4 35 Hoe id

munus ipsis Patribus in Concilio competens. eest. oc idem
fiat etiam in casu nostro. 1% deest. 17 deest. 18 deest. " praeia-

20 d b . 21 d 22 . : H 23 li
cente, ebent. eest. materia tanti momenti, protuli.
* deest. *% coadunatorum dixi.
4

Em.mus P. D. ALOISIUS carp. CONCHA®
Archiepiscopus Bogotensis

Venerabiles Patres,

Candide fateor, me mirum esse de impugnationibus factis adversus
schema de fontibus revelationis, prout nobis est propositum a Summo
Pontifice * Toanne XXIII, Attente siquidem schema examinaveram at-
que * varia argumenta contra schema audivi. Sed tamen’® meam opinio-
nem mutare non potui...’

Tractatio imprimis de Traditione et Scriptura mihi videtur accurate,
exdacte, alque opportune confecta” Opportunum dico, nam, cum om-
nes cupiamus, ut fratres separati demum nobiscum uniantur, nihil aptius,
meo sensu, ad eum finem attingendum reperiti potest quam si doctrina
catholica circa Traditionem et Scripturam Sacram dilucide proponatur
prout, ut opinor, in schemate factum est.

Verum quidem est, doctrinam de Traditione et Scriptura iam ex-
positam fuisse in Concilifs, praesertim Tridentino et Vaticano, et de ea
pluries Summos Pontifices locutos fuisse. Verum item est eam in ma-
nualibus theologiae dogmaticac inveniri. Sed eam doctrinam, attento pe-
culiari statu conventus humani, exponere decebat stylo perspicuo et
logico, quod sine dubio, meo saltem iudicio, in schemate evenit,

Arguitur quidem schema stylo scholastico exaratum fuisse; quod
verum est, si de substantia rei agatur. Sed hoc potius in laudem sche-
matis cederet; nam scholastica, si ab ea detrahantur locutiones antiqua-
tae, quae ab hodietnis hominibus vix intelligerentur, et exutis ideis,
quae scholasticae cuidam non verae sed fatiscenti propriae erant, unum
ex praecipuis orthodoxiae fulcrum in Ecclesia consideranda est.

Dictum est, schema non satis nexum inter Traditionem et Scripturam
ostendere. Mihi vero, rem attente consideranti, laudanda contra vide-
tur ratio, qua schema nexum inter utrumque divinae revelationis fontem
ostendit. .

Ne ultra modum sententiam meam protraham et taediosus evadam,
dicam mihi miram videti assettionem iuxta quam schema silet de facto
revelationis, cum de illo fuse et dilucide ® in schemate sermo sit,

Meam conclusionem, tandem, proponam: schema, prout iacet in vo-
lumine nobis tradito a secretaria Concilii Vaticani II, disceptationi com-
mittendum est: primum, quia si quid in eo corrigendum es,” nihil ob-
stat, quominus correctiones decutsu disceptationum fiant, quemadmo-
dum iam pro schemate de sacra Liturgia factum est; deinde, quia cum
schema auctoritate Summi Pontificis considerationi Concilii transmis-
sum sit, efus refectio ad minus de defectu comitatis erga Vicarium Chri-
sti esset arguenda. ‘

In textu scripto tradito: ' propositum est discutiendum a Concilio Vaticano IT,

probante Ss.mo Domino nostro Papa. 2 illudque clarum, praecisum et exactum
inveneram. Neque postquam.  ° deest.  * quamvis quae schemati obiiciuntur
attente consideraverim. ® accurata, exacta atque opportuna. ® distincte.
T apparet,

3

Emmus P. D. ANTONIUS carp. BACCI

Venerandi Patres Conciliares,

Brevissime loquor. Schema theologicum, quod nobis a Summo Pon-
tifice per em.mum card. a publicis Ecclesiae negotiis traditum est, ut ex
eiusdem verbis patet epistulae ciusdem em.mi card. in ipso exotdio

huius voluminis, datum est nobis « ad excutiendum » non ad repel-
lendum vel ad respuendum. Valde igitur inopportunum est, ne dicam
indecorum, illud repellere, vel respuere.

Ceterum, hoc schema compositum est a commissione theologica ad
hoc efficiendum nominata a Summo Pontifice; ac deinde a commissione
centrali, pariter a Summo Pontifice nominata, approbatum est. Quae
quidem commissiones compositae sunt ex cardinalibus, archiepiscopis,
episcopis ac theologis primi ordinis ac doctrina fulgentibus. Cur igitur
illud respuamus in universum?

Si quid est quod excidendum, amputandum, resecandum sit, illud
excidamus, amputemus, resecemus. Si quid est quod corrigendum sit,
corrigamus. Si quid est quod ad meliorem formam redigendum sit, re-
digamus. Sed, venerabiles Patres, parcite mihi, valde inopportunum est,
ne dicam illicitum, ut iam dixi, illud in universum repellere ac respuere.
Tam nimium perdidimus tempus; ac tempus terere detrimentosum est,
praesertim sacris pastoribus. Vos exspectant dioeceses vestrae, quae ma-
gis quam multis verbis, operibus indigent, hoc est pastorali opera vestra,

Quamobrem coram Deo, non coram hominibus, rem considerans,
proponere audeo — iterum parcite mihi, venerandi Patres — ut quam-
primum Concilii suffragationi haec propositic demandetur: Placetne
vobis ..." devenire ad singula capita huius schematis theologici discu-
tienda? :

Haec habui quae prudentiae ac sapientiae vesttae proponerem,

i

In textu scripto tradito: ' sine mora,

6

Exc.mus P. D. PAULUS SCHMITT
Episcopus Merensis

Venerabiles Patres et Fratres,

In hac generali disceptatione saepius refertur ad Concilium Tri-
dentinum et Vaticanum 1. Sed quid definitum est in quarta sessione Tri-
dentini? Evangelium est fons unicus revelationis. Patres Tridentini nempe
dixerunt: « Ut sublatis erroribus puritas ipsa Evangelii in Ecclesia con-
servetur, ... Dominus noster lesus Christus Dei Filius proprio ore pro-
mulgavit, deinde pet suos Apostolos tamquam fontem omnis et salutaris
veritatis et morum disciplinae omni creaturae praedicari iussit ».

Hic unicus fons traditur et per Scripturas et per traditiones aposto-

licas. Patres Tridentini voluntarie abstinuerunt dicere: « partim » in
Scriptura, « partim » in traditionibus. Immo non locuti sunt de Tradi-
tione, sed de traditionibus.

Quid de Vaticano I? Vaticanum I contra errores subiectivismi, ra-
tionalismi et relativismi providentialiter definivit aspectum obiectivum,
naturam dogmaticam veritatis christianae. Optime declaravit fidem su-
petnaturalem implicare symbolum veritatum revelatarum, quarum ma-
gisterium custos infallibilis est. Nostris temporibus ista definita maximae
actualitatis vigent. Attamen, estne necessarium eadem iterum procla-
mare in eodem sensu et fere iisdem terminis?

Necessarium mihi videtur alios aspectus revelationis et fidei illu-
strare. Progressus theologiae biblicae, traditionis patristicae, necnon
catechesis ad hoc nos provocant. Necessitas vero actionis pastoralis et
missionariae urgentissime hoc postulant. Praeter declarationes potius
defensivas Vaticani I in constitutione Dei Filius, Vaticanum Il debet
proclamare conceptionem genuinam, ampliorem ac fundamentaliorem
Evangelii. Haec enim conceptio est valde traditionalis.

Tres propositiones humiliter firmiterque propono, quae in schema-
tis restauratione, iudicio meo, ut principia conductoria et inspirantia
poni debent.

Prima propositio: Tota revelatio consistit in persona Christi, qui
est ipse revelatio Dei.

Tota intentio Dei ab aecternitate ut finem Christum habuit, sicut
dicit Petrus in sua prima epistola...: ' « Redempti estis pretioso sanguine,
quasi agni immaculati Christi, praecogniti quidem ante mundi consti-
tutionem ».

Sic omnes revelationes Veteris Testamenti ducunt ad Christum et
in eo fulgescunt. Patriarchae et Prophetae antiquae dispositionis sunt
figurae Christi. Jesus Christus est ipse locutio Dei ad homines, est ipse
revelatio Dei. Iesus non est tantum propheta maxitmus, nec legatus al-
tissimus, qui nobis transmittit, per modum magisterii, veritates super-
naturales. Tota humanitas Christi, tota vita Christi, et praecipue mors
et resurrectio Christi sunt divina revelatio. Etenim in humanitate Christi
manifestantur ultimae intentiones Dei in creatione, in homine, in histo-
ria; et totum simul manifestatur mysterium intimae Dei vitae,

In persona Christi fit epiphania Dei in historia, i, e. revelatio quid
Deus sit pro homine et quid bomo sit coram Deo, secundum illud Pauli:
« Apparuit benignitas et humanitas Salvatoris nostri Dei »...”

Revelatio divina in Christo tam perfecta est quod Ecclesia, a Pente-
coste usque ad finem temporum, non cessat scrutare investigabiles di-
vitias mysterii Verbi Incarnati. Jam Deus nihil aliud dicendum habet

pro salute mundi nisi Christum ipsum, qui est mysterium summum, ul-
timum, ijam eschatologicum. Sermones Iesu Christi et Apostolorum se-
parari non possunt a persona et vita Christi; sunt commentaria pro-
phetica mysteriorum vitae, mortis, resurrectionis et ascensionis eius. Non
sunt tantum causae occasionales veritatum revelatarum, sed sunt ipsa-
met obiectum revelatum,

Secunda propositio: Revelatio christiana est Evangelium.

Revera revelatio est « locutio Dei, primae veritatis, ad homines per
modum magisterii ». Sed ista definitio, unilateraliter intellecta, non est
sine periculo. Reductio christianismi ad, ut dicam, ideologiam religiosam
saepius hodiernis temporibus causa est siccitatis fidei inter baptizatos,
immo et incredulitatis aliquorum.

E contra, revelatio christiana est Evangelium, id est oeconomia sa-
lutis. Locutio Dei substantialiter est actio benevolens Dei, quae efficit
praesentiam divinam, confert gratiam, introducit in viam salutis, creatio-
nem novam dedicat, convocat homines ad adoptionem divinam. Valde
periculosum est disiungere, ex una parte, facta salutaria Christi, ex altera
parte, verba Christi et sermones Apostolorum.

Deus misericors revelationis suae nos gratificavit non primo ut
responderet quaestionibus intelligentiae nostrae, sed ut homines salvi
fierent. Doctrina evangelica necessario dimanat ex ipso mysterio Christi,
sed numquam est doctrina sine Evangelio salutis. Veritas christiana non
est mere intellectualis, sed introducit in cognitionem et realitatem my-
sterii vitae supernaturalis.

Tertia propositio: Hoc Evangelium salutis maxime respondet neces-
sitatibus hodierni apostolatus,

Maximi momenti est manifestare christianam fidem esse conver-
sionem et iustificationem, ad mentem Conciliorum Arausicani IT et Tri-
dentini, et amplius secundum illud Marci...:* « Venit Iesus in Galilaeam
praedicans Evangelium Dei et dicens: Quoniam impletum est tempus
et appropinquavit regnum Dei: poenitemini et credite Evangelio ».

Nonnulli baptizati habent in memoria veritates doctrinales fidei, sed
Christum non invenerunt. Christus ipse solus est qui movet ad fidem.
Ad Christum se convertendo, fidelis confitetur Iesum esse adventum
Dei et regni, Dominum et iudicem vivorum et mortuorum.

Haec conversio cordis non est sine adhaesione intellectus veritatum
revelatarum, sed est aliquid amplius: fidelis fit testis Iesu Christi.

Actio missionaria Ecclesize erga infideles debet Christum proponere
et esse vera evangelizatio. Per evangelizationem...*

Praeses card. GILrOY: Rev.me et ill.me Domine, tempus finitum est!

In textu scripto tradito: * (1 Petr. 1,19-20),  ? (Tit. 3,4). * (Me. 1,15).
* Ecclesia convocat infideles ad recognoscendum Deum, per Iesum Christum, orien-
tationem totius humanae historiae dirigere ut vocationi suae divinae respondeat.
His dictis, votum emitto quod schemata dogmatica recognoscantur et renoventur
in lumine hatum propositionum: quod facilius erit, si nova schemata dogmatica
conficientur.

7
Em.mus P. D. ALFREDUS carp. OTTAVIANI

Venerabiles Patres Conciliares,

Quoniam a clarissimo em.mo card. Dopfner quaedam dicta sunt
quae mihi videntur, non ex mala voluntate sed ex insufficientia informa-
tionum, vera non esse, ne Patres remaneant sub influxu quarumdam as-
sertionum, quae non sustinentur, debeo quaedam animadvertere.

Primo quidem: non est verum me dixisse in relatione, quam legit
rev.mus Garofalo meo nomine, omnia pacifice profecisse. Nam in ipsa
relatione agitur de rebus obscuris disputabilibus, quae tandem aliquando
fuerunt adductae ad commissionem generalem, quae etant iam discussae
a subcommissione de re biblica. Et ego saepe recursum feci votationi-
bus, suffragiis congregationis generalis commissionis theologicae. Igitur
disputationes habitae sunt, et suffragio solutae sunt. Si quaedam quae
dicta erant a minoritate non fuerunt approbata, hoc est de communi
modo procedendi in conventibus, etiam in nostro plenario conventu ii
qui sunt in minoritate succumbunt. Igitur non est mirum.

Non est verum quod ipsa constitutio redolet mentem unius scholae.
Membra commissionis biblicae erant ex diversis universitatibus; inter-
nationalis erat. Membra, in quibus erat etiam praeses Instituti Biblici,
Vogt, constabat membris laureatis vel licentiatis in Instituto Biblico,
vel etiam Cerfaux, qui erat in Universitate Lovaniensi. Igitur non est
una schola, quae dedit suam mentem.

Tertio. Quod attinet ad commissionem centralem, sexaginta circiter
Patres testes sunt quomodo processit discussio; et nunc dicitur: proces-
sit modo summario! No!, omnes locuti sunt. Omnes, qui voluerunt, lo-
cuti sunt, et observationes fecerunt. Commissio de emendationibus obiec-
tiones misit commissioni theologicae. Commissio theologica respondit
observationibus. Quaedam receptae sunt, et igitur schema istius con-
stitutionis fuit emendatum. In quibusdam non fuit: remansit sicut erat,
quia non sunt receptae illae emendationes quae a quibusdam propositae
fuerunt tantummodo, aut ab uno Patre, et aliis non consentientibus. Et
igitur naturale est quod non potuimus de omnibus rationem habere.

Quod attinet ad novam propositionem factam quando iam labores
sunt in fine istius constitutionis, quando iam maioritas..., fortassis cui-
dam non placet quod iam maioritas se expendit pro approbatione in forma
generali cum emendationibus utique istius constitutionis; nunc fit propo-
sitio, ut respuatur. Hoc mihi videtur contrarium canoni 222, § 2. Vide-
tur contrarium etiam ipsi dignitati istius consessus. Dixi.

Praeses: Aliquis Pater conciliares mihi tamquam praesidi scripsit:
« Enixe rogo em.mum praesidem congregationis ut attentionem Patrum
dirigat ad canonem 33, sectionem primam. Est quod sequitur: ¢ Quivis
pater verba facere potest de unoquoque proposito schemate vel admit-
tendo vel reiciendo ”. Attentio dirigatur ad verbum reiciendo ».

8

Exc.mus P. D. PETRUS PARENTE -
Archiepiscopus tit. Ptolemaidensis in Thebaide

Venerabiles Patres,

Benigne velitis suscipere etiam vocem meam, quae #ON est VOX 4sses-
soris S. Officii, sed est ' vox humilis arch. Ptolemaidis in deserto The-
baidis, necnon veteris cuiusdam operarii sacrae theologiae, :

Intento animo abhinc duos dies, et efiam bodie,” secutus sum ora-
tores fervide dimicantes pro et contra schema propositum de revelatio-
nis fontibus. Quod quidem mirum non est, saltem iis qui Conciliorum
historiam bene * norunt. At rationes hinc inde prolatas mihi consideranti
videtur dissensio plus aequo exardescere ob aequivocationem circa discus-
sionis obiectum: alii enim de substantia schematis, alii de eius forma
decertant, alii denique de utraque. Hac via nunquam finis erit loquendi!

Opportunum censeo distinguere schematis substantiam, quae essen-
tialis est, ab eius forma, quae est accidentalis, Imprimis et super omnia
de substantia rerum disputandum essez,’ nempe de principiis quae in
schemate proponuntur, ut consensus attingatur in re tanti momenti.

Tamvero principia in schemate exposita sanam doctrinam exprimunt,
de qua Patres Conciliares facile convenite possunt, praesertim si illa
principia concise in terminis essentialibus proferantur.

Ausim proponere ut Patres invitentur ad suam sententiam ferendam
de praecipuis enuntiationibus ex schemate excerptis ac distributis in folio
sCripto; ex. gr., punctum primum: notio revelationis; et postea: ubi sit
revelatio, de distinctione duorum fontium revelationis, etc. (Brevitatis

causa non exponam puncia particularig quae essent excerpenda ex ipso
schemate).” De his punctis singillatim suffragatio fieri poterit; et, si exi-
tus positivus fuerit, iam substantia schematis propositi, de fomtibus re-
velationis, adprobata evadet; ac deinde schema ipsum ad formam gra-
tiorem, uti optatur,® etiam sub aspectu pastorali, redactum, suffragationi
definitivae exhibebitu.

Haec methodus etiam pro reliquis capitibus constitutionis dogmaticae
adoptari potest, ut magis ordinatim et expedite procedatur sine zlte-
riori’ mora. .

At quidquid visum fuerit de hac mea humili propositione, transeo
nunc ad crisi subiciendam unam ex tot obiectionibus, quae contra sche-
matis doctrinam immerito prolataec sunt. Agitur de re praecipua huius
schematis,

Assertum est a pluribus in hac aula Concilium Tridentinum et Va-
ticanum I non duplicitatem sed unitatem fontis divinae revelationis do-
cere, quod quidem cum doctrina Patrum ac theologorum antiquorum,
ipsius S. Thomae, cohaereret, dicunt." Quam ob rem Concilium Vatica-
num II duplicitatem illam asserere non deberet, eo vel magis quod res
ingrata fratribus separatis evaderet. - )

Respondeo dicendum:

1. Cuique, absque praeiudiciis, legenti Concilium Tridentinum in
sessione IV, ..." obvius occurrit sensus de unitate Evangelii quod Chri-
stus Apostolis praedicandum concredidit — wuz nanc audistis ™ — et
quod usque ad nos pervenit duabus viis, scilicet « libris scriptis et sine
scripto traditionibus ». Non lego integrum textum, sed attentionem ve-
stram excito circa boc quod invenitur in textu. Ter Patres loguuntur di-
stincte de Sacra Scriptura et de Traditione:"

— « Veritatem et disciplinam contineri in libris scriptis et sine
- scripto traditionibus »..."*

— Secundo: " « Omnes libros tam Veteris quam Novi Testamenti,
cum utriusque Deus sit auctor, nec non traditiones ipsas ... oretenus
a Chtisto, vel a Spiritu Sancto dictatas, ... pari pietatis affectu ac reve-
rentia suscipit et veneratur ».

— Er tertio," per modum canonis: « Si quis autem libros ipsos in-
tegros ... pro sactis et canonicis non susceperit, et traditiones praedictas
sciens et prudens contempserit: anathema sit ».

Unicus igitur fons Evangelium, certum est,”” seu revelatio Christi,
ipsius Christi Verbi Incarnati,”” qui in duos tamen ' rivos dispescitur
distinctos, quibus idem honor, idem fidei obsequium.

Non satis igitur est, fuxta mentem Concilii Tridentini, non satis est °
catholico suscipere libros scriptos tamquam fontem revelationis divi-

nae,'’ sed debet pari fide amplecti « sine scripto traditiones ». (Negue
sophisticetur de traditionibus potiusquam de Traditione; iam bistorici
et theologi hoc superarunt; est Traditio et traditiones, sed tamen divina-
apostolica).” Concilium non definit quaenam sit habitudo utriusque
fontis, sed utriusque veram distinctionem et necessitatem energice affir-
mat, uti patet,

2. Idem sensus erumpit ex fine Concilii Tridentini*' quod, prout
notum est®® ex eius actis et historia, prae oculis damnandam habebat
theoriam lutheranam de « solius Scripturae » ad salutem sufficientia,
sublata qualibet orali traditione in Ecclesia Catholica vigente. In priori
textus redactione distinctio inter Sacram Scripturam et Traditionem
pressius exhibebatur verbis « partim et partim » ad significandam dif-
ferentiam etiam *° quantitativam utriusque fontis; unus Patrum, P. Bo-
nuccio, generalis Servitarum, obiectionem movit, ceteris omnibus ** con-
tradicentibus. Loco verborum « partim-partim » in redactione definitiva
suffecta est particula ™ « et », quae certo certius duas res distinctas con-
notat, ideoque sensum non immutat. Quod confirmatur aperte:

4) ex epistola quadam a cardinalibus praesidentibus Concilii ad
card. Farnese, ubi legimus: « Revelatio fidei facta a Domino nostro Iesu
Christo in Novo Testamento non tota scripta est »;

b) ex epistola Andreae Vega, qui fuit inter praecipuos theologos
Concilii Tridentini, in una epistola™ ad Calvinum; haec habet: « Sed
ista te fugiunt quia contemnis definita a Patribus in hoc Concilio in
sess. IV (locus noster ™) et fidem adeo vis pendere a Scripturis, ut nec
illas traditiones (dicitur « traditiones »™°), quae sine scripto a Christi ore
vel ab Apostolis, Spiritu Sancto dictante, quasi per manus traditae ad
nos usque pervenerunt, ad fidei doctrinam spectare credas ». Est festi-
moninm maxinti momenti,” '

¢) Omnes theologi post Concilium Tridentinum orti, per quat-
tuor saecula, concordes, duplicem fontem revelationis admittunt usque
ad hodiernam aetatem. Owmmnes erraverunt?

d) Ipsum Magisterium Ecclesiae ostendit quasdam veritates re-
velatas in Traditione inveniri, vix, aut ne vix quidem, in Sacra Scrip-
tura: Immaculata Conceptio Beatae Mariae Virginis et magis*' magis-
que efus Assumptio (ego fui in commissione),”” vi istius criterii dogma-
tice definiri potuerunt et*® definitae sunt, ut conspicue patet ex docu-
mentis:*" ex bulla Ineffabilis et ex constitutione Munificentissimus.

e) Ante quemlibet librum Novi Testamenti fides Ecclesiae tradi-
tione orali alebatur, quam nemo demonstrare potest totam scriptam esse
ab Apostolis; quinimmo contratium probatur, praeter quam aliis argu-
mentis, etiam hoc: si Deus constituisset se suam revelationem tradere

solummodo scriptis, curnam permisit quaedam scripta sacra deperdi,
sicut dicitur de quibusdam epistolis S. Pauli? >

Respondeo II. Assertum est Patres et theologos antiquos tenuisse
solius Scripturae sufficientiam; hoc quidem veritatem aperte ** offen-
dit. ...*" Saeculo 11 Irenacus ..."* potiusquam ad Sacram Scripturam, ad
traditiones orales Ecclesiarum, praesertim Romanae, provocat, ut pura
veritas fidei inveniatur. Item Tertullianus in Praescriptione haeretico-
rum. Quarto saeculo, ..."" Basilius, in De Spiritu Sancto, n. 27: « Ex
asservatis in Ecclesia dogmatibus et praedicationibus, alia quidem habe-
mus e doctrina scripto fradita,"’ alia vero nobis in mystetio tradita rece-
pimus ex traditione Apostolorum »..."

Praeses card. GiLroy: Exc.me Domine, tempus finitum est!

Orator: Displicet quam maxime; si permittas, conclusionem dico
paucis verbis.

Praeses: Utique; faveas!

Orator: Gratias ago! Conclusio: Temporis angustia, paucissima prae
multis exposui iuxta sanam theologiam, quae neque romana, neque gal-
lica, neque germanica, neque hispanica, neque vetus, neque nova, sed
simpliciter theologia catholica est; atque eo fine ista dixi, ut pateat
omnibus schema de fontibus revelationis non peccare contra veritatem,
neque indulgere huic vel illi scholae theologicae, sed cum sana theo-
logia essentialiter cohaerere, innixa traditione viginti saeculorum. Non
est schema nostrum ** optimum omnium — quod difficile attingitur —
sed dignum est vestra consideratione, ac discussione, ut melius evadat...”
Dixi. Gratias!

In textu scripto tradito: ' Vox mea non est vox Assessoris S. Officii, sed.
? deest.  ® deest.  * est.  * plus minus secundum hunc modum: 1. Notio
revelationis synthetice desumpta ex cap. 4 De deposito Fidei (pag. 35-37). 2. Reve-
latio in utroque Testamento absolvitur, prius per Prophetas, deinde per Christum.
3. Christus Divinum Verbum sen Evangelium Apostolis praedicandum commisit
(« Euntes docete ») auctoritative et quidem cum sanctione. 4. Catechesim oralem
Apostolorum scripta Novi Testamenti referunt, sed non adimunt; ideoque revelatio
Verbi Dei usque ad ultimi Apostoli mortem perdurat. 5. Integra divina revelatio
seu totum Evangelium sive in S. Scriptura divinitus inspitata, sive in S. Tradi-
tione divino-apostolica, afflante Spiritu Sancto, continetur, ita ut de duocbus reve-
lationis fontibus liceat loqui, distinctis quidem, sed intime connexis, ex una radice
profluentibus et in unum finem coeuntibus. 6. Uterque fons vivo Ecclesiae Magi-
sterio concreditus est custodiendus, interpretandus, enucleandus ad hominum sa-
lutem. Ttaque Ecclesia docens et discens tanquam vivens manifestatio ac traditio
Christi, Verbi Incarnati, in mundo viget. ® deest. " deest. ® deest.
* (DB 783). 10 deest. ' Ecce verba textus: « .. ut sublatis erroribus pu-

ritas ipsa Evangelii in Ecclesia conservetur quod ... Dominus noster Tesus Christus
Dei Filius proprio ore primum promulgavit, deinde per suos Apostolos, tanquam
fontem omnis et salutaris veritatis et morum disciplinae, omni creaturae praedicari

iussit: perspiciensque hanc.  '® quae ab ipsius Christi ore ab Apostolis acceptae,
aut ab ipsis Apostolis, Spiritu Sancto dictante, quasi per manus traditac ad nos
usque pervenerunt, orthodoxorum Patrum exempla secuta.  '* deest. ' Ad-
ditur. 'S deest. . 1'% deest. 17 deest. ' deest. '? verita-
tis revelatae, 0 deest. 2! deest. ¥ patet. 2 deest. 2% deest.
5 coniunctio. 2% deest. *T deest. 28 deest. 2% deest, 39 deest.
1 deest. 32 deest. > deest, ¥ deest. 3 (e. g. epistolas paulinas
quasdam), 3 deest. 37 Tam. *$ (Adv. Haer, 111, 3), 3% perspicue.
40 prodita. * Epiphanius (Panarion 61): « Sed traditione quogue opus est:

neque enim ex Scripturis peti possunt omnia; idcirco alia in Scripturis, in traditio-
nibus alia sancti Apostoli reliquerunt ». Augustinus, De Baptismo, V, 23: « ... sunt
multa quae universa tenet Ecclesia et ob hoc ab Apostolis praecepta bene creduntur,
quamquam scripta non reperiantur ». Inter theologos scholasticos: S. Bonaventura,
In III Sent., d. 9, a, 1: « Dicendum quod multa Apostoli tradiderunt, quae tamen
non sunt scripta ». §. Thomas, S. Th. 111, q. 25, a. 3, ad 4: « Apostoli familiari
instinctu Spiritus Sancti quaedam Ecclesiae tradiderunt servanda, quae non reli-
querunt in scriptis, sed in observatione Ecclesiae per successionem fidelium ». An-
gustia temporis sat multa alia omitto: si quis plura cupiat, adeat Bellarminum,
Franzelin et Lennerz, qui de hac re ultimis diebus vitae suae consueto acumine et
eruditione disseruit in Gregorianun: (1959-60-61). 3. Quidam recentiores auctores,
oecumenismo addicti, omni ope conati sunt infirmare limpidam lineam doctrinae
catholicae, quam supra delibavimus, Inventores rerum, quas nemo vidit nunquam,
Unus ex istis (J. R. Geiselmann) textum tridentinum torturae subiicit ut faveatr for-
mulae lutheranae de Scriptura sola, quam Patribus Concilii tribuere audet, nescio
qua fronte. Alius, qui priori adhaeret, magis honeste agnoscit mentem Patrum Tri-
dentini stare pro duplici fonte Revelationis, sed addit aliam esse mentem Spiritus
Sancti, qui particula « et » (loco verborum « partim-partim ») ianuam apertam re-
liquit futuris oecumenistis ad favendum formulae protestanticae. Ludus igitur Spi-
ritus Sancti, qui in Conc. Vat, I repetitus fuit: an etiam in Vat, II repetetur?.., De
his optime scripsit nuperrime P. Boyer, qui, quamvis maxime sollicitus de fratri-
bus separatis, non veretur tamen, uti par est, doctrinam catholicam, iuxta genuinum
sensum, profiteri ac proponere qua decet integritate ac sinceritate, validis argumen-
tis historicis, exegeticis ac theologicis innixus. 2 deest. ** Nonnullas emen-
dationes cap. 1 suo tempore proponam sive in hac congregatione sive in commis-
sione doctrinali,

9
Exc.mus P. D. PAULUS BUTORAC

Episcopus Ragusinus

Ew.mi Praesides, Patres venerabiles,

...} Ex quinque capitibus huius schematis de fontibus revelationis,’
quattuor Scripturae soli dicantur; unum, et quidem primum, ambobus,
iterum dico, « ambobus » revelationis fontibus; neque unum quidem
peculiare caput Traditioni sofi.® Quod parum conveniens* videtur. Sic
enim fideles et extranei in errorem vel saltem in suspicionem quamdam
adduci possunt in sancta Dei Ecclesia Traditioni, uti revelationis fonti,
minus attribui momentum quam Scripturae; quod prorsus falsum est.
Ne dicatur: conciliaria decreta pro